
	1.
	ՀՀ Ֆինանսների նախարարի 22.05.12թ. թիվ 4/4.1-5/6790-12 գրություն
	1. Տարանջատել Նախագծի հավելված 1-ի 1.5, հավելված 3-ի 1.11 և հավելված 7-ի 2.2 կետերում նշված միջոցառումներն ըստ օբյեկտների, իսկ հավելված 5-ի 4.1-րդ և հավելված 10-ի 3.1 կետերում նշված միջոցառումները՝ ըստ համայնքների:

2. Նախագծի հավելված 1-ի 4-րդ, հավելված 3-ի 3-րդ, հավելված 5-ի 4-րդ, հավելված 7-ի 4-րդ և հավելված 10-ի 3.2-3.6 կետերում նշված միջոցառումների գծով գումարները համապատասխան համայնքներին անհրաժեշտ է հատկացնել բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով։ Միաժամանակ նույն կետերում նշված «համաֆինանսավորում» բառից առաջ անհրաժեշտ է ավելացնել «համայնքի» բառը՝ նշելով համապատասխան ծրագրերի անվանումները։

3. Անհրաժեշտ է Նախագծի հավելվածներում  ընդգրկված նախագծահետազոտական ծախսերը ներկայացնել ըստ առանձին օբյեկտների։

4. Նախագծի հավելված 6-ի 4.1 կետով նախատեսվում է Չարենցավան համայնքի տեխնիկումի նախկին հանրակացարանի բնակիչների բնակարանային խնդիրների լուծման նպատակով պետական աջակցության տրամադրում: Սակայն պարզ չէ, թե ինչով է պայմանավորված նշված աջակցությունը և ինչ սկզբունքով է այն տրամադրվելու:
5. Նախագծով համայնքային ենթակայության օբյեկտների (բազմաբնակարան շենքեր, մանկապարտեզներ, մշակույթի տներ, ակումբներ, համայնքային կենտրոններ, ոռոգման և խմելու ջրագծեր, ճանապարհներ, փողոցային լուսավորություն և այլն) գծով աշխատանքների պատվիրումը նախատեսվում է իրականացնել մարզպետարանների կողմից: Սակայն առավել նպատակահարմար է այդ աշխատանքների գծով գումարները համապատասխան համայնքներին հատկացնել որպես սուբվենցիաներ:

6. ՀՀ կառավարության 10.02.11թ. թիվ 168-Ն որոշման 10-րդ կետի 2-րդ ենթակետով ուժը կորցրած է ճանաչվել ՀՀ կառավարության 05.06.08թ. թիվ 853-Ն որոշումը: Ելնելով վերոգրյալից առաջարկում ենք Նախագծից հանել 3-րդ կետը:

7. Հաշվի առնելով, որ գնման գործընթացի կազմակերպման, այդ թվում հաղթողի որոշման կարգը սահմանված է գնումների մասին ՀՀ օրենսդրությամբ, առաջարկում ենք Նախագծի 4-րդ կետի 3-րդ ենթակետը խմբագրել հետևյալ բովանդակությամբ.

«3) սույն որոշմամբ նախատեսված հատկացումների հաշվին շինարարական աշխատանքների ձեռքբերման ընթացակարգերի կազմակերպման նպատակով նախագծանախահաշվային փաստաթղթերը հաստատվելուց հետո երեք աշխատանքային օրվա ընթացքում Հայաստանի Հանրապետության տարածքային կառավարման նախարարություն ներկայացնել աշխատանքներն ըստ տիպերի խմբավորելու և դրանց ձեռքբերումը մեկ գնման բաց ընթացակարգով առանձին չափաբաժիններով կազմակերպելու վերաբերյալ առաջարկություններ»:

8. Հաշվի առնելով սույն գրության 7-րդ կետով ներկայացված առաջարկությունը,  առաջարկում ենք Նախագծին կից Հավելված N 12-ի «ԲԸԱՀ» գնման ձևերը փոխարինել «ԲԸ» գնման ձևով:

9. Բացակայում են Նախագծով նախատեսված միջոցառումների համապատասխան նախագծանախա-հաշվային փաստաթղթերը և հաշվարկ-հիմնավորումները:
	Ընդունվել է:

Ընդունվել է:

Չի ընդունվել: 

Ընդունվել է նախագծի մեջ ավելացվել է նոր կետ համաձայն որի հանձնարարվել է ՀՀ Կոտայքի մարզպետին որոշումը ընդունվելուց հետո 1 ամսյա ժամկետում ներկայացնել առաջարկություններ միջոցների հատկացման վերաբերյալ:

Չի ընդունվել:

Ընդունվել է:

Ընդունվել է:

Չի ընդունվել:


